Հ Ի Մ Ն Ա Վ Ո Ր ՈՒ Մ
««Հայաստանի Հանրապետության 2026 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2025 թվականի դեկտեմբերի 25-ի N 1910-Ն որոշման մեջ փոփոխություններ կատարելու 
մասին» ՀՀ կառավարության որոշման նախագծի

1. Իրավական ակտի ընդունման անհրաժեշտությունը 
Ներկայացվող նախագծի նպատակը Հայաստանի Հանրապետության կառավարության 2023 թվականի դեկտեմբերի 28-ի N 2339-Լ որոշմամբ սահմանված միջոցառման (այսուհետ՝ միջոցառում) շրջանակներում անկանխիկ եղանակով վճարումներից կենսաթոշակառուներին հետվճար տրամադրելու միջոցառման շարունակականությունն ապահովելու նպատակով անհրաժեշտ ֆինանսական միջոցների հատկացումն է:

1.1. Կարգավորման հարաբերությունների ներկա վիճակը և առկա խնդիրները
Միջոցառման իրականացման ժամկետ է սահմանվել մինչև 2026 թվականի դեկտեմբերի  31-ը: 
Միջոցառման շրջանակում տվյալ ամսում վճարման ենթակա հետվճարը հաշվարկվում է այդ ամսվան նախորդող ամսում կատարած անկանխիկ գնումների և վճարումների գործարքների 20%-ի չափով, բայց ոչ ավելի, քան 10000 դրամը: Հետվճարը վճարվում է (բանկին փոխանցվում է) յուրաքանչյուր ամիս՝ մինչև տվյալ ամսվա 25-ը։ 
Կենսաթոշակառուներին հետվճար տրամադրելու համար Հայաստանի Հանրապետության 2026 թվականի պետական բյուջեով 1205 ծրագրի 12029 Անկանխիկ եղանակով վճարումներից կենսաթոշակառուներին հետվճարի տրամադրում» միջոցառման գծով նախատեսվել է 20,031.8 մլն դրամ, իսկ ճշտված բյուջեով՝ 25,031.8 մլն դրամ, շահառուների թիվը՝ 412,000.0, ճշտված բյուջեով՝ 435,007.0։ 
2026 թվականի հունվար-ապրիլ ամիսներին ծախսվել է 11,760.4 մլն դրամ, որը կազմում է տարեկան ճշտված պլանի 47%-ը: Նույն ժամանակահատվածում շահառուների միջին ամսական թիվը կազմել է 438,097։ Ընդ որում, միայն ապրիլ ամսին ծախսվել է 3,781.6 մլն դրամ 489,285 շահառուի հետվճարը վճարելու համար:
Ապրիլ ամսվա ցուցանիշները պահպանվելու (չավելանալու) դեպքում անգամ հետվճարի գծով 2026 թվականի ծախսը կգերազանցի 40 մլրդ դրամը, իսկ շահառուների թիվը՝ 500,000-ը:  Հարկ է նկատի ունենալ, որ թե´ շահառուների թիվը և թե´1 շահառուի գծով ծախսը նախորդ 4 ամիսներին աճի միտում են դրսևորել: Այս ցուցանիշների ձևավորման վրա էական ազդեցություն է ունեցել նաև 2026 թվականի ապրիլի 1-ից կենսաթոշակների և նպաստների վճարման՝ բացառապես անկանխիկ եղանակին անցմանը: Այսինքն, քննարկվող ցուցանիշները ձևավորվում են ոչ միայն շահառուների վարքագծի փոփոխության, այլ նաև իրականացվող պետական քաղաքականության ազդեցությամբ: Ցուցանիշների կտրուկ աճը անկանխիկ եղանակին անցմամբ պայմանավորված՝ թերևս կշարունակվի առաջիկա 1-2 ամիսներին (հետվճարի շահառուների պոտենցիալ թիվը ավելի, քան 700,000 է՝ ապրիլ ամսվա 489,285-ի դիմաց), իսկ դրանից հետո աճի տեմպերը կկայունանան՝ բացառապես շահառուների վարքագծի ազդեցությամբ: 
Սա նշանակում է, որ 25,031.8 մլն դրամը բավարար չէ հետվճարի գծով 2026 թվականի տարեկան ծախսերը կատարելու համար։
Ըստ այդմ, հետվճար տրամադրելու միջոցառման շարունակականությունը 2026 թվականին ապահովելու նպատակով անհրաժեշտություն է առաջացել հատկացնել լրացուցիչ միջոցներ։

0. Առկա խնդրի առաջարկվող լուծումը 
Հաշվի առնելով վերը նշվածը՝ առաջարկվում է ընդունել ներկայացվող նախագիծը։
 
2. Կարգավորման առարկան 
Ներկայացված նախագծով առաջարկվում է անկանխիկ եղանակով վճարումներից կենսաթոշակառուներին հետվճար տրամադրելու միջոցառման շարունակականությունն ապահովելու համար ՀՀ 2026 թվականի պետական բյուջեից հատկացնել լրացուցիչ 10 մլրդ դրամ: 
2026 թվականի առաջիկա ամիսների ծախսերի հաշվարկները կատարված են ընթացիկ տարվա հունվար-ապրիլ ամիսների փաստացի ցուցանիշների հիման վրա։
	հ/հ
	Վճարման ամիսը
	Շահառուների թիվ
	Հետվճարի   գումար 
(մլն դրամ)
	1 շահառուի հաշվով հետվճար (դրամ)

	1
	Հունվար
	400,572
	1,768.4
	4,415

	2
	Փետրվար
	415,228
	2,892.4
	6,966

	3
	Մարտ
	447,304
	3,318.1
	7,418

	4
	Ապրիլ
	489,285
	3,781.6
	7,729

	5
	Մայիս-դեկտեմբեր
	489,285
	3,781.6
	7,729

	6
	Տարեկան/տարեկան միջին
	472,222
	42,013.1
	7,414



2026 թվականի հունվար-ապրիլ ամիսների ընթացքում միջոցառման շահառուների թվի ամսական աճը կազմել է 6,7 %, 1 շահառուի հաշվով հետվճարը փետրվար-ապրիլ ամիսների (հետվճարը 20 % -ով հաշվարկվել է փետրվար ամսից՝ կիրառվելով հունվարի կատարած անկանխիկ գնումների նկատմամբ) միջին ամսական աճը՝ 3 %։ 
Հաշվարկներում ենթադրվել է, որ 2026 թվականի ապրիլ ամսվա շահառուների փաստացի թիվը և 1 շահառուի հաշվով հետվճարի գումարը մայիս-դեկտեմբեր ամիսներին կմնան անփոփոխ։ 
Նման խիստ պահպանողական հաշվարկներով 1205 ծրագրի 12029 Անկանխիկ եղանակով վճարումներից կենսաթոշակառուներին հետվճարի տրամադրում» միջոցառման գծով 2026 թվականին 10 մլրդ դրամ հատկացնելու դեպքում շահառուների թիվը ճշտված բյուջեի ցուցանիշի նկատմամբ կավելանա 37,215-ով (472,222-435,007):
Հարկ է նկատի ունենալ, որ 2026 թվականի ճշտված պետական բյուջեով նախատեսված և առաջին 4 ամիսներին հետվճարի գծով փաստացի ծախսերի տարբերությունը (մնացորդը) 06.05.2026 դրությամբ կազմում է 13,271.0 մլն դրամ (25,031.8–11,760.4), որը կբավարարի առավելագույնը 3 ամիս (13,271.0/3,781.6) հետվճար վճարելու համար: 
Սույն նախագծով առաջարկվող 10 մլրդ դրամը տրամադրելու դեպքում հետվճարը հնարավոր կլինի վճարել ևս 2 ամիս: Ընթացիկ տարվա հոկտեմբեր-դեկտեմբեր ամսիների հետվճարի համար հարկ կլինի հատկացնել լրացուցիչ գումար, որի չափը հնարավոր կլինի գնահատել առաջիկա ամիսների փաստացի ցուցանիշներից ելնելով: 
[bookmark: _GoBack]Նախագծով առաջարկվում է պահանջվող գումարը հատկացնել Հայաստանի Հանրապետության 2026 թվականի պետական բյուջեի Հարկային եկամուտների և պետական տուրքերի հաշվին: 


3. Իրավական ակտի կիրառման դեպքում ակնկալվող արդյունքը 
Նախագիծն ընդունվելու դեպքում կապահովվի անկանխիկ եղանակով վճարումներ կատարող կենսաթոշակառուներին հետվճար տրամադրելու միջոցառման շարունակականությունը մինչև 2026 թվականի հոկտեմբեր ամիսը:

4. Կապը ռազմավարական փաստաթղթերի հետ, Հայաստանի վերափոխման ռազմավարություն 2050, Կառավարության 2021-2026թթ․ ծրագիր, ոլորտային և/կամ այլ ռազմավարություններ:
Նախագիծը բխում է Հայաստանի Հանրապետության կառավարության 2021-2026թթ. ծրագրի 4.6 գլխի 1-ին պարբերությունից, այն է՝ «… կենսաթոշակների և  նպաստների նշանակման, վճարման գործընթացները լավարկելու նպատակով կատարելագործվելու է օրենսդրությունը…»:

5. Տեղեկանք
«Հայաստանի Հանրապետության 2026 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2024 թվականի դեկտեմբերի 25-ի N 1910-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունման դեպքում Հայաստանի Հանրապետության պետական բյուջեում ծախսերը չեն ավելանա:  


